
     గర్వారూఢిఁ దలిర్ప సర్వజనతాకర్ణామృతస్యందిగా

     సర్వజ్ఞుల్ భువి మీరు భారతము ప్రజ్ఞంజేఁత యిం తొప్పునే.23

క. హరివంశకథోత్తరముగఁ, గురువంశకథారసంబు గ్రోలెడునెడ నొం

     డురసంబులు చెవు లొల్లవు, పరవశమై మనసు చెవులపాలిద యయ్యెన్.
24

ఉ. ఇంతకృతార్థతన్ వెలయునే కురుపాండవకీర్తి యిట్టు ల

     త్యంతగుణోజ్జ్వలం బగునె యాదవవృత్తము యోగదృష్టి మీ

     కెంతయుఁ బర్వె నంతయును నెందును దెల్పెడివాఙ్మయంబు ప

     ర్యంతము గాఁగ భారతమహాగమ మిమ్మైయి మీ రొనర్చుటన్.
25

క. భారతమున హరివంశము, పారాయణ మొంద వినియుఁ బ్రాజ్ఞోత్తమ

     కోరిక దనియదు వెండియుఁ, గోరెడు భవదీయవాగ్విగుంభనరుచికిన్.
26

వ. కావున నొక్కటి యడిగెద రాజసూయమహాయజ్ఞంబు సేయు మనునప్పుడు

     తత్క్రియాపరిసమాప్తివలన నపరిమితజనక్షయకారణం బగు నని నారదుండు

     సెప్పిన వినియును ధర్మజుం డేల ప్రవర్తించెఁ దొల్లి సోమునిరాజసూయంబువలనం

     దారకామయసంగ్రామంబును హరిశ్చంద్రురాజసూయంబుకతంబున నాడిబక

     యుద్ధంబును బహుజీవలోకంబున కపాయకరంబు లై కలిగె ననం బెద్దలచేతం

     బ్రాజ్ఞులు వినియుండ దురు పాండవజ్యేష్ఠుం డయ్యనుష్ఠానంబునకుఁ జొరకుండు

     నట్లుగా నుడిపెడు తెరువు మీకునుం బుట్టదయ్యెనే యిది నామనంబున నెప్పుడుం

     గలిగియుండు.
27

శా. త్రైకాల్యజ్ఞులు సర్వభూతహితచేతస్కు ల్విశేషించి మీ

     రీకౌరవ్యకులప్రరోహమునకున్ హేతుత్వసంభావితుల్

     మా కెల్లన్ భయదోషవిప్లవములన్ మాన్పన్ శరణ్యుల్ శుభ

     శ్లోకాపేక్షు లుపేక్షసేయుటకు నెట్లో మూల మయ్యాపదన్.
28

క. ఇది యగుఁ గా దనఁ దగువా, రొదవనిదుర్మతులఁ గీడు లొదవునుగా క

     భ్యుదితమతు లగుసనాథులఁ, గదియునె యేవికృతులును జగత్త్రయవంద్యా.
29

వ. అనిన నమ్మహాత్ముం డమ్మహీపతి కి ట్లనియె.
30

క. విను మప్పటిజనములకును, జనవర యవసాన మొందుసమయము నేరం

     జనుదెంచుటఁ గ్రతువిధికై , జనియించెఁ దలం పజాతశత్రున కాత్మన్.
31

తే. కాలచోదితు లయి భావికాలగతులు, వార లడుగర నేనును వా రడుగమి

     నెఱిఁగియును జెప్పనైతి సమిద్ధబుద్ధు, లే మెఱుంగుదు మని వత్తురే తలంప.
32

క. మదిఁ గడిఁది కాల మెఱుఁగుట, తుది నెఱిఁగియుఁ బౌరుషమునఁ ద్రోవఁగ భరమే

     చదురునకు బ్రహ్మ వ్రాసిన, నుదుటిలిపులు దుడువఁ గలవె నూల్కొను వెరవుల్.
33

వ. అయిన నేమి నీకు ననాగతంబు సెప్పెద నీ వశ్వమేధంబు సేయుతలంపున నున్న

     వాఁడవు తత్ప్రారంభంబు నొనర్చెద వమ్మహాక్రతువు శతక్రతుచేత విఘాతంబు

     నొందెడుఁ బ్రారంభింపక తక్కెద వన్నఁ బౌరుషంబుకంటె దైవంబు బలవంతంబు

		 ఈ పేజీలో చివరి మార్పు 23 డిసెంబరు 2021న 11:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

